ԱՄՓՈՓԱԹԵՐԹ

«ԳՆԱՀԱՏՄԱՆ ՀԱՇՎԵՏՎՈՒԹՅՈՒՆՆԵՐԻ ՈՒՍՈՒՄՆԱՍԻՐՈՒԹՅՈՒՆՆԵՐԻ ԻՐԱԿԱՆԱՑՄԱՆ ԿԱՐԳԸ ԵՎ ԴԵՊՔԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	15.04.2022 թ.

	
	N  01/11-1/6434-2022

	Առաջարկություններ և առարկություններ չկան:
	

	2. ՀՀ էկոնոմիկայի նախարարություն 
	13.04.2022 թ.
N 01/5412-2022

	1․  Նախագծի 20-րդ կետում մասնավորեցման կարիք ունի, թե որ դեպքում է Հանձնաժողովը որոշում ընդունում նիստը հետաձգելու, որ դեպքում՝ առանց գնահատողի մասնակցության նիստը շարունակելու վերաբերյալ,
	Չի ընդունվել:
Գնահատողի նիստին չներկայանալու դեպքում Հանձնաժողովը որոշում է ընդունում նիստը հետաձգել նկատի ունենալով «Վարչարարության հիմունքների և վարչական վարույթի մասին» ՀՀ օրենքի 37-րդ հոդվածի 1-ին մասի պահանջները, ըստ որի՝ վարչական մարմինը պարտավոր է ապահովել փաստական հանգամանքների բազմակողմանի, լրիվ և օբյեկտիվ քննարկումը` բացահայտելով գործի բոլոր, այդ թվում` վարույթի մասնակիցների օգտին առկա հանգամանքները, իսկ Հանձնաժողովի նիստը առանց գնահատողի մասնակցության շարունակելու հանգամանքը պայմանավորված է վարչական մարմնի արագ գործելու պարտականությամբ՝ «Վարչարարության հիմունքների և վարչական վարույթի մասին» ՀՀ օրենքի 36-րդ հոդվածի պահանջների համաձայն՝ վարչական վարույթը պետք է իրականացվի հնարավորինս սեղմ ժամկետում, առանց դա բարդացնելու` լրացուցիչ լսումներ անցկացնելու, լրացուցիչ փորձաքննություն նշանակելու կամ զննում կատարելու, եթե առկա չեն գործի փաստական հանգամանքների պարզաբանման համար անհրաժեշտ պատճառներ: Միևնույն ժամանակ, եթե վարչական վարույթ հարուցելուց հետո վարչական մարմնի տրամադրության տակ առկա են համապատասխան վարչական ակտ ընդունելու համար անհրաժեշտ փաստաթղթերը, բավարար չափով պարզաբանված և ճշգրտված են տվյալ գործի հանգամանքները, ապա վարչական մարմինը պարտավոր է վարչական ակտ ընդունել նշված հանգամանքների ի հայտ գալուց հետո` ողջամիտ ժամկետում` չսպասելով ընդհանուր կամ հատուկ ժամկետի լրանալուն: 
   Բացի վերոգրյալից, պետք է ավելացնել նաև հետևյալը. «Վարչարարության հիմունքների և վարչական վարույթի մասին» ՀՀ օրենքի 43-րդ հոդվածի համաձայն՝ «1. Անձի և վարչական մարմնի փոխհարաբերություններում ապացուցման պարտականությունը կրում է`

ա) անձը` նրա համար բարենպաստ փաստական հանգամանքների առկայության դեպքում.

բ) վարչական մարմինը` անձի համար ոչ բարենպաստ փաստական հանգամանքների առկայության դեպքում:

2. Եթե սույն հոդվածի 1-ին մասի «ա» կետով նախատեսված դեպքում վարչական մարմնի կողմից քննարկվող փաստական հանգամանքների վերաբերյալ տվյալներին (տեղեկություններին) անձը կարող է իրազեկ դառնալ բացառապես տվյալ վարչական մարմնի միջոցով, ապա ապացուցման պարտականությունը դրվում է այդ վարչական մարմնի վրա:

3. Եթե սույն հոդվածի 1-ին մասի «բ» կետով նախատեսված դեպքում վարչական մարմնի կողմից քննարկվող փաստական հանգամանքների վերաբերյալ տվյալներին (տեղեկություններին) վարչական մարմինը կարող է իրազեկ դառնալ բացառապես տվյալ անձի միջոցով, ապա ապացուցման պարտականությունը դրվում է այդ անձի վրա:»: 

   38-րդ հոդվածի համաձայն՝ «1. Վարչական մարմինը վարչական վարույթի ընթացքում պարտավոր է վարույթի մասնակիցներին և նրանց ներկայացուցիչներին հնարավորություն տալ արտահայտվելու վարչական վարույթում քննարկվող փաստական հանգամանքների վերաբերյալ:

2. Լսումներ կարող են չանցկացվել, եթե`

ա) վարչական վարույթի արդյունքում ընդունվելու է բարենպաստ վարչական ակտ, որը չի միջամտում այլ անձանց իրավունքների իրականացմանը, կամ վարչական ակտի հասցեատերը չի պնդում, որ լսումներ անցկացվեն.
   …»: 

   Նիստը հետաձգելու կամ նիստը առանց գնահատողի շարունակելու որոշումը մեծամասամբ կայացվում է վերը թվարկված նորմերի և վարչարարության սկզբունքների մեկնաբանման արդյունքում՝ ելնելով կոնկրետ գործի հանգամանքներից (ապացույցի ներկայացման անհրաժեշտություն, այն ներկայացնելու պարտավորություն ունեցող անձ, ժամկետների ողջամտություն և այլն): Այսինքն՝ կոնկրետ դեպքեր սահմանել հնարավոր չէ:

	2․      Նախագծում առաջարկվում է նախատեսել դրույթ՝ Հանձնաժողովի կողմից ընդունվող իրավական ակտերի բողոքարկման ժամկետի և մարմնի (ներառյալ դատարան) վերաբերյալ։
	Չի ընդունվել:
   Հանձնաժողովը չի հանդիսանում պետական մարմին և իրավական հետևանք առաջացնող, գործն ըստ էության լուծող որոշումներ չի կայացնում: Հանձնաժողովը կոչված է լիազոր մարմնին տրամադրելու մասնագիտական եզրակացություն, որի հիման վրա լիազոր մարմինը կայացնում է որոշում: Լիազոր մարմնի որոշումը ենթակա է բողոքարկման, որի կարգը սահմանվում է նաև «Գնահատման գործունության մասին» օրենքով: Այդ շրջանակում, որպես ընթացակարգային խախտում, կարող է վիճարկվել նաև Հանձնաժողովի գործողություններն ու անգործությունը: Նշված փաստը ակնառու դարձնելու համար Նախագծի 20-րդ կետը խմբագրվել է, ըստ որի համապատասխան որոշումները կայացվում են արձանագրային որոշման տեսքով:

	3. ՀՀ տարածքային կառավարման և ենթակառուցվածքների նախարարություն
	05.04.2022 թ.

N ԳՍ/14.1/8323-2022

	Առաջարկություններ և առարկություններ չկան:
	

	4. ՀՀ պետական եկամուտների կոմիտե
	14.04.2022 թ.

N 01/3-4/25891-2022 թ.

	ՀՀ պետական եկամուտների կոմիտեն քննարկել է «Գնահատման հաշվետվությունների ուսումնասիրությունների իրականացման կարգը և դեպքերը սահմանելու մասին» ՀՀ կառավարության որոշման նախագիծը, ինչի առնչությամբ հայտնում ենք հետևյալը.

«Գնահատման գործունեության մասին» ՀՀ օրենքի՝

- 4-րդ հոդվածի 1-ին մասի 13-րդ կետի համաձայն՝ շահառու՝ պետական կառավարման կամ տեղական ինքնակառավարման մարմիններ, ֆիզիկական կամ իրավաբանական անձինք, որոնք հանդիսանում են գնահատման արդյունքների օգտագործողներ, կամ գնահատման արդյունքները որևէ կերպ առնչվում են իրենց օրինական շահերին,
- 23-րդ հոդվածի 2-րդ մասի 7-րդ կետի «բ» ենթակետի համաձայն՝ լիազոր մարմինը մասնագիտական հանձնաժողովի միջոցով իրականացնում է հսկողություն գնահատման կազմակերպությունների և գնահատողների կողմից սույն օրենքի և Հայաստանի Հանրապետության օրենսդրությամբ սահմանված կարգերի, նորմատիվ իրավական ակտերի պահանջների կատարման նկատմամբ, այդ թվում` գնահատման հաշվետվություններում անհամապատասխանություն արձանագրելու դեպքում գնահատման գործունեության սուբյեկտներին և շահառուներին երեք աշխատանքային օրվա ընթացքում պատշաճ ձևով ուղարկում կամ հանձնում է տվյալ գնահատման հաշվետվության վերաբերյալ մասնագիտական եզրակացության պատճենը։

Նախագծի 20-22-րդ կետերով թվարկված են մասնագիտական հանձնաժողովի կողմից ուսումնասիրությունների ընթացքում կայացվող մի շարք իրավական ակտեր (որոշում, հրաման, եզրակացություն)։
Նախագծի 23-րդ կետի համաձայն՝ նույն կարգի 20-22-րդ կետերում նշված իրավական ակտերի պատճենները, այն ընդունելուց հետո երեք աշխատանքային օրվա ընթացքում պատշաճ կարգով ուղարկվում կամ հանձնվում է գնահատողին և գնահատման կազմակերպությանը (որոնց հետ գնահատողն ունի գնահատողի աշխատանքային պայմանագիր):
Ելնելով վերոգրյալից և հաշվի առնելով այն հանգամանքը, որ օրենքի համաձայն՝ լիազոր մարմինը գնահատման հաշվետվություններում անհամապատասխանություն արձանագրելու դեպքում գնահատման հաշվետվության վերաբերյալ մասնագիտական եզրակացության պատճենը ուղարկում է շահառուներին (այդ թվում՝ պետական կառավարման կամ տեղական ինքնակառավարման մարմիններին), առաջարկում ենք նախագծով նախատեսել կանոնակարգում՝ գնահատման հաշվետվություններում անհամապատասխանություն արձանագրելու դեպքում գնահատման հաշվետվության վերաբերյալ մասնագիտական եզրակացության պատճենը շահառու հանդիսացող մարմիններին ուղարկելու վերաբերյալ։
	Ընդունվել է:

Նախագծի 23-րդ կետը խմբագրվել է:

	Միաժամանակ, առաջարկում ենք որոշման նախագծի հիմնավորման առաջին կետում որոշման նախագծի վերնագիրը խմբագրել:
	Ընդունվել է:

Նախագծի հիմնավորման 1-ին կետում կատարվել է Նախագծի վերնագրի ուղղում: 

	5. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	12.04.2022 թ.

N /48.56/11433-2022 թ.

	Առաջարկություններ և առարկություններ չկան:
	

	6. ՀՀ արդարադատության նախարարություն
	25.05.2022 թ. N //22541-2022

	1. «Անշարժ գույքի գնահատման գործունեության մասին» օրենքում փոփոխություն կատարելու մասին» 2022 թվականի դեկտեմբերի 10-ի ՀՕ-419-Ն օրենքի 5-րդ հոդվածի համաձայն՝ «Սույն օրենքի իմաստով՝ գնահատման գործունեության սուբյեկտ են համարվում սույն օրենքով սահմանված գնահատման կազմակերպությունները, գնահատողները, ինչպես նաև պատվիրատուները»:

Ղեկավարվելով վերոգրյալ իրավանորմի դրույթներով՝ անհրաժեշտ է Նախագծի հավելվածի 4-րդ կետում՝ «գնահատման» բառից հետո, ավելացնել «գործունեության» բառը:
	Ընդունվել է:


	2. Նախագծի հավելվածի 8-րդ կետում նշված «գնահատությունների» բառն անհրաժեշտ է փոխարինել «գնահատումների» բառով:
	Ընդունվել է:


* Ծանոթություն 05.04.2022 թ. N ՍԹ/3111-2022 գրությամբ ներկայացված «Գնահատման հաշվետվությունների ուսումնասիրությունների իրականացման կարգը և դեպքերը սահմանելու մասին» ՀՀ կառավարության որոշման նախագծի վերաբերյալ Քաղաքաշինության կոմիտեից կարծիք չենք ստացել:

